
СҰХБАТҚАЛА ТЫНЫСЫ

Айдостың 
арманы

Ескі қалашықтағы
қазба жұмыстары

– Гүлназ, пісетін уақыты болмаса 
да қауын-қарбыз базарға түсті. Сауда-
сы қызып тұр. Бұларды құрт, көбелек 
сияқты зиянкестерден аман деп айта 
аламыз ба?

– Осы күні қауын-қарбыз, қандай жеміс-
жидек болсын, ерте пісіру және зиянкес-
термен зақымдамау, аурудан қорғау үшін 
әртүрлі препараттарды жиі қолданатын 
болған. Өзіңіз білесіз, бала күнімізде 
құрты да бар, қарайған жері де бар тәтті 
қауын-қарбызды шілде ішінде жеуші 
едік. Ал қазір сырты ғана әдемі «сувенир» 
көкөністер мен бау-бақша дақылдары ерте 

пісіп, оны тұтынған жас та, кәрі де аллер-
гиямен, балаларымыз түрлі іш ауруымен 
алысып жүр. Институтымыздың пестицид-
тер токсикологиясы зертханасы базардағы 
қауын-қарбыз құрамын зерттегенде 
пестицидтердің қалдық мөлшері 2-2,5 есе 
көп екенін анықтаған. Сондықтан оларды 
шілденің ортасына дейін жеуге болмай-
ды.

– Осы жаз кене мен шегіртке 
«жауған» мезгіл болған сияқты. 
Бірақ зиянкестердің көбі химиялық 
өңдеуге бейімделіп алғаны сондай, 
ештеңеге қыңқ ете қоймайтын болып-

ты. Екеуінен қорғанудың басқа қандай 
жолы бар? 

– Тұрақты өңдеу кезінде зиянды орга-
низмдерде препараттарға қарсылық туын-
дайды. Бұл шын мәнінде, препараттардың 
тиімділігінің төмендеуіне әкеліп соғады. 
Осыған байланысты әртүрлі белсенді 
заттары бар препараттарды алмастырып 
қолдану үшін мамандармен кеңесу керек. 
Алдағы уақытта биологиялық қорғау ша-
раларын күшейткен жөн.

КӨШЕЛЕР 
КЕЗЕҢ-КЕЗЕҢІМЕН ЖӨНДЕЛУДЕ

Бұрынғыдай емес, қазір «Сабалақтың» 
тіршілігінде серпін бар. Жылдар бойы қор-
даланған мәселелер кезең-кезеңімен шешімін 
табуда. Мәселен, саяжайда 60 шақырым бола-
тын 80-ге жуық көше бар. Оның 4,7 шақырымды 
құрайтын 3-еуі  асфальтталса,  14,8 шақырым бо-
латын 18 көшеге қиыршық тас төселген. 

Сондай-ақ көлік көп жүретін орталық көшеге 
жеке кәсіпкердің қолдауымен 1,5 млн теңгеге 
2 жол кедергісі орнатылды. Биыл 15 көшеге 
қалалық бюджеттен 21 млн теңге қаралып, 303 
жарықшам қойылды. Алдағы уақытта қосымша 
10 көшеге жарықшам орнату, 2 көшеге жаяу 
жүргінші жолын салу жоспарлануда.

2016 жылы «Сабалақта» 1 электр тарату 

трансформаторы орнатылса, 1-көшеге ұзындығы 
0,6 шақырым (кернеулігі 10 кВт) және ұзындығы 
3 шақырым (кернеулігі 0,4 кВт) электр желісі 
тартылды. 2018 жылы бұл жұмыс жалғасын та-
уып, қалалық электр торабы мекемесі тарапы-
нан саяжайдың «Сырдария» лагері аумағына 92 
бағана, 1 подстанция орнатылды. 

Ал 2022 жылы «Сабалақ» саяжайы, «Еңбек» 
бау-бақша серіктестігіне 34,5 шақырым 
электр желісін жүргізуге республикалық және 
облыстық бюджеттен 397,1 млн теңге бөлініп, 
құрылыс жұмыстары аяқталды. Сонымен қатар 
өткен жылы  «Сабалақ» елді мекеніндегі тұрғын 
үй секторының инженерлік-коммуникациялық 
инфрақұрылымы құрылысы. Электрмен жаб-
дықтау» жобасын қоса қаржыландыруға 
облыстық бюджеттен 28,3 млн теңге бөлінген.

«САБАЛАҚҚА»
ГАЗ КЕЛЕТІН КҮН ЖАҚЫН

Кеңестік кезеңде қала тұрғындарының жазда қосалқы шаруашылықпен айналысып, өз-өзін 
көкөніспен, жеміс-жидекпен  қамтамасыз ететін, одан бөлек, бос уақытын өткізетін бірнеше саяжай 
бүгінгі урбанизация жағдайында жұртшылықтың тұрғылықты жеріне айналды. Қазір қала халқының 
біршама бөлігін саяжайлықтар құрайды десек, артық айтпағандығымыз болар. Тіпті кейбір саяжай-

лар қала шекарасына кіріп  кетті. Соның бірі – Тасбөгет кентіне қарасты «Сабалақ» саяжайы.
Жалпы саяжай дегенде көз алдымызға инфрақұрылым жүрмеген, бау-бақша егілетін орын 

елестейтіні сөзсіз. Бірақ бұл – үлкен қоныс, құтты мекен, 4500-ден астам халық тұрады. Еңбекке 
қабілетті белсенді халық саны – 1580 адам, сондай-ақ 1395 отбасы бар.

ЗИЯНКЕСТЕР – 
ЖАСЫЛ ЖЕЛЕКТІҢ БАСТЫ ЖАУЫ

Тал-дарақты егу бар да, оған күтім жасап, бой түзеуіне жағдай жасау бір бөлек. 
Осы орайда өсімдіктер ауруы және оларды зиянкестерден қорғау мәселесі өзекті екені 
белгілі. Ж.Жиембаев атындағы Қазақ өсімдікті қорғау және карантин ғылыми-зерттеу 

институтының зертхана меңгерушісі, PhD Гүлназ Меңдібаевамен сұхбатымызда бұл 
жайт кеңінен қозғалды. 

Жас ғалым Қазалы ауданында туып-өскен. Әңгіме арасында Сыр топырағына 
жерсінген өсімдіктер жайын да айналып өтпеді.

АГЕНТТІК 
ТӨРАҒАСЫН 
ҚАБЫЛДАДЫ

Мемлекет басшысы Қасым-Жомарт 
Тоқаев Стратегиялық жоспарлау және 

реформалар агенттігінің төрағасы Жандос 
Шаймардановты қабылдады.

Қасым-Жомарт Тоқаевқа әлемдік және 
ұлттық экономикадағы қазіргі тренд-
тер туралы мәлімет берілді. Сондай-ақ 
құрылымдық реформаларды одан әрі жүзеге 
асыру жөніндегі ұсыныстар таныстырылды.  

Агенттік төрағасы мемлекеттік стати-
стика мен деректерді басқару негіздерін 
институционалдық тұрғыдан күшейту тура-
лы баяндады. Оның айтуынша, Ұлттық ста-
тистика бюросына әкімшілік дереккөздерге 
қатысты мемлекеттік бақылау өкілеттігі 
берілді. Жыл соңына дейін тоғыз 
мемлекеттік органның деректер базасы са-
пасына бағалау жүргізіледі. Бұл әкімшілік 
дереккөздері үшін сапа стандарттары мен 
халықаралық әдістемені қолдануға көмегін 
тигізеді.

Мемлекет басшысына Агенттіктің әкім-
шілік және баламалы ақпарат көздерін 
белсенді пайдалануды ескере отырып, ста-
тистикалық қызметті қысқа мерзімді жос-
парлаудан үш жылға дейінгі орта мерзімді 
жоспарлауға көшуі жөнінде айтылды.

Жандос Шаймарданов аталған рефор-
малар статистикалық есептілікті 2 есеге 
дейін азайтуға мүмкіндік беретінін және 
деректердің сапасы мен ресми статистикаға 
деген сенімді арттыратынын жеткізді.

Кездесу соңында Президент әлеуметтік-
экономикалық реформаларды жан-жақты 
пысықтаудың маңызды екеніне тоқталып, 
Агенттік төрағасына осы бағыттағы 
жұмыстарды жалғастыруды тапсырды.

Аталған көлдер жүйесінің аумағы – 40459 
гектар, оның ішінде «Қамыстыбас» көлдер 
жүйесінің аумағы – 28029 гектар, «Ақшатау» 
көлдер жүйесінің аумағы – 12430 гектар. 
Еске салсақ, Арал ауданындағы 2021 жылғы 
қуаңшылыққа байланысты Сырдария өзенінің 
«Бұрмақұлақ» арнасы бөгеліп, «Аспай» ескі 
ағытқысы қалпына келтірілді. Осылайша 
көлдер жүйесі суландырылды.

«Арал ауданындағы «Қамыстыбас» және 
«Ақшатау» көлдер жүйелерін суландыру үшін 

«Аманөткел» ауылының тұсына су торабын 
салу» жобасының техника-экономикалық 
негіздемесі әзірленіп, биыл «Мемсараптама» 
РМК-ға қарауға ұсынылған болатын. Жоба 
құны – 35 млрд теңге. Республикалық бюджет-
тен жоба-сметалық құжат әзірлеу ұсынылды.

Нұржан Нұржігітов «Қамыстыбас» пансио-
натында Арал ауданының тұрғындарымен 
кездесті. Кездесуде су шаруашылығы сала-
сындағы өзекті мәселелер талқыланды. 

Биыл вегетация кезеңінде «Шардара» 

су қоймасына 3,7 млрд текше метр су түсуі 
болжанған еді. Осы жылдың 10 шілдесіндегі 
мәліметтерге қарағанда, нақты 3,8 млрд текше 
метр су түсіп, болжам 144 пайызға орындал-
ды.

Бүгінде «Шардараға» жоғарыдан секунды-
на 204,7 текше метр су келіп, қоймадағы су 
көлемі 3 млрд текше метр болды. Бұл өткен 
жылдың сәйкес кезеңімен салыстырғанда 752 
млн текше метрге артық.

Облыс шекарасына өткен жылмен 
салыстырғанда 289 млн текше метр артық су 
түсті. Алқаптар вегетация кезеңінде сумен 

жеткілікті көлемде қамтылды. Өзен арқылы 
түскен артық су Арал теңізіне жіберілуде. 
Өткен жылы осы уақытта теңізге секундына 6 
текше метр су жіберілсе, бүгінде 65-75 текше 
метр су баруда. Жыл басынан бері 1,3 млрд 
текше метр су құйылған.

Әрі қарай министр «Әйтек» су торабы 
арқылы Солтүстік Аралға баратын су көлемін 
бақылап, Сырдария, Жалағаш аудандарының 
су пайдаланушыларымен кездеседі.

Облыс әкімінің
баспасөз қызметі

СУ ШАРУАШЫЛЫҒЫНЫҢ 
ӨЗЕКТІ МӘСЕЛЕЛЕРІ ТАЛҚЫЛАНДЫ

Қызылорда облысына жұмыс сапарымен келген Су ресурстары және ирригация министрі 
Нұржан Нұржігітовке облыс әкімінің орынбасары Бахыт Жаханов Арал ауданы, «Аманөткел» 

ауылдық округі тұсындағы «Қамыстыбас» және «Ақшатау» көлдер жүйесін суландырудың жай-
күйін таныстырды.

БРИФИНГ

Жыл басынан бері атқа
рылған жұмыстарға тоқталған 
басқарма басшысы Алмас
бек Есма ханов барлық шара 
аймақтағы қоғамдықсаяси тұ
рақ тылықты қамтамасыз етуге 
бағытталып, қоғамдық пікір мен 
мониторинг нәтижесіне сүйеніп 
іске асырылатынын айтты. 

– Бүгінде облыста қоғам
дықсаяси ахуал тұрақты. 
Әлеу меттіксаяси шиеленістің 
алғышарттарын анықтау бойын
ша нақты шаралар қабылданып, 
тұрақты мониторинг жүр гі
зілуде. Медиакеңістікте 149 
бұ қаралық ақпарат құралы 
жұмыс жасауда, яғни, 120 бас
па БАҚ, 26 интернетсайт пен 
ақпараттық агенттік, 3 телеар
на бар.  Аймақтың бұқаралық 
ақпарат құралдарының 1еуі 
орыс тілінде ақпарат жариялай
ды, 5уі мемлекеттік және орыс 
тілінде, 143і мемлекеттік тілде 
ақпарат таратады. 

Ашықтықты қамтамасыз 
ету мақсатында «Ашық диа
лог» egov.kz порталында об
лыс әкімінің қатысумен онлайн 
режимде түрлі тақырыпта ин
тернетконференциялар ұйым
дастырылады. Жыл басынан 
бері 8 интернетконференция 
және 5 сауалнама жоспар ла нып, 
ұйымдастырылды. Ин тер нет
конференцияда 25 сұ рақ келіп 
түсіп, барлығына он лайн ре
жимде уақытылы жауап берілді, 
– деді басқарма басшысы.

 «Аймақта мемлекеттік тіл 

саясатын іске асыру» және 
«Körneki» әлеуметтік жобала
ры бар. Ономастика саласын
да өзектендірілген «Тарихи 
тұлғалар», «Жерсу атаулары», 
«Дәстүрлі атаулар» тізімдері 
мен әдістемелік ұсынымдар  
басшылыққа алы нуда. «Тарихи 
тұлғалар» тізі міне  14 тұлғаның 
есімі енгізілді. Сондайақ 
кейбір заңдарға ен гізіліп жатқан 
өзгеріс тер ге сәйкес, алдағы 
уақыт та ауыл дарға, ауылдық 
округтерге, аудандық маңызы 
бар қала лардың құрамдас бөлік
теріне атау беру барысында 
респуб ликалық ономастика ко
миссия келісімі алынатын бола
ды. 

Бүгінде атау беру уақытша 
тоқтатылған. Алдағы уақытта 
уәкілетті орган атау беру
ге рұқсат берген жағдайда, 
заңдылыққа сәйкес жалғасады. 

Сонымен бірге қоғамда жиі 
көтеріліп жүрген ас мәзірін 
мемлекеттік тілде ұсыну 
мәселелеріне орай өткен жылы 
іске асырылған «Мемлекеттік 
тілдегі ас мәзірі мен тағам атау
лары: қазіргі жағдайы, про
блемалары» атты монография
анықтамалық пен «Тағам 
атау лары» сөздігі кәсіпкерлік 
пала тасына, қала, аудан әкім
дік теріне, кітап хана ларға, оқу 
орындарына таратылды. Атал
ған әдістемелік құрал дардың 
электронды нұсқалары өзге 
өңірлерге де берілді.

Облыстық әділет департа

ментінің мәліметіне қарағанда, 
аймақта 1 055 үкіметтік емес 
ұйым тіркелген. Бүгінде олар
дың 200ден астамы белсенді 
жұмыс жасауда. Үкіметтік 
емес ұйымдардың қызметін 
жүйелендіру, олардың басын 
біріктіріп, мемлекеттік саясат
ты оңтайландырып іске асыру 
үшін 2006 жылдан бері елімізде 
«Қазақстанның азаматтық альян
сы» заңды тұлғалар бірлестігі 
құрылған. Бұл бірлестікке 73 
ұйым мүше ретінде тіркелген. 

Жыл басынан бері бекітілген 
жоспарға сәйкес қоғамдықсаяси 
маңызды оқиғалар мен респу
блика көлемінде аталып өтілетін 
атаулы даталар, Сыр өңірінен 
шыққан азаматтардың мерей
тойларына арналған тағылымды 
жиындар, өңірдің тарихи
мәдени және идеологиялық 
мазмұнын айшықтайтын шара
лар кезеңкезеңімен өткізілуде.

Облыста Байқоңыр қаласын 
қоса есептегенде 14 пен 35 жас 
аралығындағы 246 455 азамат 
тіркелген және жалпы халықтың 
29,2 пайызын құрайды.  Өңір 
жастар саны бойынша 9орында.

Айсәуле ҚАРАПАЕВА,
«Сыр бойы»

«Шұғыла» шағын ауданында жұмысшы 
топ тынымсыз еңбек етуде. Мұнда 9 
көпқабатты тұрғын үйдің кәріз желісін 
жаңарту қарал ған.  Құбырларды ауыс
тыру «Ақмола транс техмонтаж» ЖШС 
мердігер меке месінің міндетіне жүктелген. 
Сонымен қатар техникалық қадағалау 
қызметін «SD ПРОЕКТ Консалтинг» 

ЖШС жүргізсе, ал авторлық қадағалаушы 
қызметі «Қызылорда жоба құрылыс» 
ЖШС мекемесіне міндеттелген.

– Қазір мұнда 30 адам жұмыс жасау
да. Арнайы техника жұмыстың неғұрлым 
сапалы әрі уақытылы аяқталуына септігін 
тигізуде. Басты мақсат – халықтың өмір 
сүру сапасын жақсарту. Кәріз желісінің 

ұзындығы – 8352,5 метр. Құрылыс 
жұмыстары жыл аяғына дейін толығымен 
аяқта лады деп күтілуде, – дейді серіктестік 
директоры Мұрат Кешубаев бізбен 
әңгімесінде.

Мамандардың айтуынша, бұл жобада 
көпқабатты тұрғын үйлер, әлеуметтік ны
сандар қарастырылған.

– Өздеріңізге белгілі, көптен бері 
көтеріліп жүрген мәселе – кәріз иісі. «Шұ
ғыладағы» көпқабатты тұрғын үйлердің 
өздігінен ағатын кәріз су желісі қайта 
жаңғыртылады. Бұған республикалық 
бюджеттен қаржы бөлінді. Бір айдан 
бері жұмыс жүйелі жүргізіліп жатыр. 
Жоспардағы 13 аймақтың 3інде жұмыс 
аяқталды. Негізгі «Шұғыла», «Титов», 
қалалық парк аумағындағы, Әбілқайыр 
хан көшесіндегі тұрғын үйлер, №1 емха
на, №23 мектеп, Толыбеков көшесіндегі 
тұрғын үйлердің сыртқы кәріз желілері 
қайта жаңғыртылады. Жыл аяғына дейін 
толық аяқтап, пайдалануға беру жоспа
рымызда бар. Құрылыс материалдарының 
барлығы сертификатталған, – дейді 
қалалық құрылыс бөлімінің басшысы 
Жеңісбек Файзуллаев.

Тұрар БЕКМЫРЗАЕВ,
«Сыр бойы»

КӘРІЗ ҚҰБЫРЛАРЫ ЖАҢАРТЫЛУДА

АУЫЗСУ МӘСЕЛЕСІНІҢ 
ШЕШІМІ ТАБЫЛДЫ

Тұрғындар үшін өзекті саналатын 
түйткілдерді шешу қашанда  маңызды. 
«Сабалақтағы» шешімі табылған мәселе 
– халықтың таза ауызсуға қол жеткізуі. 
Жұртшылықтың да талаптілегі ауызсудың 
сапалы әрі қолжетімді болуы еді. Осы жайт 
ескеріліп, ел қазынасынан қаражат бөлінді.

Бұл бағытта 2018 жылы  ауызсумен 
қамту мақсатында 579,7 млн теңгеге  17 
шақырым магистральді құбыр жүргізіліп, 
елді мекен  тұрғындарына пайдалануға 
берілді. Сондайақ жаз мезгілінде су 
тапшылығын болдырмау үшін демеуші 
есебінен қосымша ұңғыма қазылып, 
сыйымдылығы 50 текше метр болатын ау
ызсу мұнарасының құрылысы жүргізілді. 
Бүгінде жұмыс толық аяқталып, орталық 
ауызсу желісіне қосылды.  Өткен жылы 
облыстық бюджеттен бөлінген 242 
млн теңгеге Қызылорда қаласы бойын
ша 14 техникалық ұңғыманы бұрғылау 
жұмыстары жүргізілді. Оның ішінде 
«Сабалақ» саяжайындағы 1 техникалық 
ұңғыма да бұрғыланды.

Осылайша тұрғындардың игілігі үшін 
атқарылып жатқан  жұмыстар жоспарға 
сай жүруде.

Ерекше тоқталатын жайт, саяжай  
шағын болғанымен, онда  50ге жуық 
кәсіпкер тіркелген. Оның ішінде 2 жеке 
балабақша, мектеп, 10 азықтүлік дүкені, 
2 жанармай құю бекеті, 2 демалыс орны,  
дәріхана,  көлік жөндеу шеберханасы,  

автокөлік жуу орны, 2 монша жұмыс жа
сауда.

Тағы 3 кәсіпкер 0,4 гектар жердегі жы
лыжайда көкөніс өсірумен айналысып, 
өнімдерін кент дүкендеріне ұсынып келеді. 

Саяжайлықтар егіннің де ебін тау
ып отыр. Биыл 175 гектар жерге картоп, 
көкөніс, бақша дақылдары егілді. 

Бұған дейін 4000ға жуық азаматқа 
бағбандық мақсатта жер телімі 
табысталған.

ҮШ КЕЗЕҢДЕ 
АТҚАРЫЛАТЫН ЖҰМЫС

Елімізде 20232027 жылдарға арналған 
ауылдық аумақтарды дамыту тұжы рым
дамасы бар. Мемлекет басшысы «Бүгінде 
Қазақстан халқының 40 пайызға жуығы 
ауылда тұрады. «Ауыл – ел бесігі» деп 
халқымыз бекер айтқан жоқ. Сондықтан 
ауылдағы жағдайды жақсарта алмасақ – 
бәрімізге сын» деген еді. Осы ретте өңірде 
ауқымды істер қолға алынып, тың жобалар 
жүзеге асуда. Соның бір дәлелі – «Сабалақ» 
саяжайына табиғи газ жеткізу жобасы. 

Жоба үш кезеңнен тұрады, құны – 3 
млрд теңге. Өткен аптада  қала әкімі Серік 
Қожаниязов  тұрғындармен кездесіп, ел 
игілігіне арналған жобаны жүзеге асыру 
кезеңдерімен таныстырып, сұрақтарға жа
уап берді.

− Өздеріңіз білетіндей,  игілікті іс 
басталуда. Бұл жоба үш кезеңнен тұрады. 
Әр кезең бойынша саяжайдың ішкі газ 
желілерінің жобасметалық құжаттамасы 
әзірленіп, сараптама қорытындысы 
алынды. Сондайақ мемлекеттік са
тып алу конкурсы бойынша І кезеңнің 

жеңімпазы анықталып, келісімшарт жа
салды. Ал ІІ, ІІІ кезең бойынша конкурс 
жариялану әрі ұйымдастыру сатысында. 
Бекітілген мерзімде аяқталады деген жо
спар бар. Сәтімен жүзеге асса, ел игілігіне 
белгіленген мерзімде беріледі, − деді қала 
басшысы.

Қазір бас мердігер «АЕS end limited» 
компаниясының арнайы техникалары мен 
мамандары жұмысты бастап кетті. 

ӘЛЕУМЕТТІК НЫСАНДАР 
ЖЕЛІСІ КЕҢЕЙІП КЕЛЕДІ

Қала мен ауыл мектептерінің ара
сындағы алшақтықты жою, тұрғылықты 
жеріне қарамастан, балаларға сапалы білім 
беру − білім шаңырақтарының алдындағы 
басты міндет. Мемлекет тарапынан бұл 
мәселені түбегейлі шешу мақсатында 
бірегей жобалар қолға алынғаны белгілі. 
Мұндай кешенді жұмыстардан «Сабалақ» 
та тыс қалып жатқан жоқ. Мәселен, 2022 
жылы жеке кәсіпкер өз қаражаты есебінен 
300 орындық «Bilim Orda» мектебінің 
құрылысын аяқтап, жаңа оқу жылын
да пайдалануға берді. Бұған қоса, осы 
аумақтан 150 орындық қосымша білім беру 
орталығы салынды, 50 орындық «Айбибі» 
жеке балабақшасы мектепке дейінгі білім 
алатын бүлдіршіндерге сапалы қызмет 
көрсетсе, «Бегімай» өнер орталығы бала
ларды өнерге баулуда.

2016 жылдан бері №4 қалалық 
емхананың филиалы ашылып, күн
делікті 2530 адамға қызмет көрсетуде. 
Онда 1 фельдшер, 3 медбике жұмыс жа
сайды. Дәрігерлер қаралушыларға кент 
орталығындағы емханадан шақыртумен 
барады. 

− Отбасыммен көшіп келгеніме 
56 жылдың жүзі болды. Осы уақыт 
аралығында көптеген жұмыс атқарылуда. 
Мектеп те салынды, көшелер де жөнделіп, 
тұрғындарға барынша жағдай жасалу
да. Жақын арада газ келсе, халықтың 
қуанышы еселенетіні сөзсіз. Шыны керек, 
өзге өңірдегі саяжайлармен кейде салыс
тырамын. Бізде даму, алға жылжу бар. Оны 
мойындауымыз керек. Осылай халықтың 
жағдайына бейжай қарамай, барынша 
жақсы өмір сүруге мүмкіндік жасап жатқан 
ел ағаларына алғыс білдіремін, − дейді сая
жай тұрғыны Олжас Сүлейменұлы.

Расымен, саяжайдағы бастамалар 
жалғасын тауып, тіршілігі алға басып 
келеді. 

Мейрамгүл ДАУЫЛБАЙҚЫЗЫ,
«Сыр бойы»

«САБАЛАҚҚА»
ГАЗ КЕЛЕТІН КҮН ЖАҚЫН

Бүгінде облыс орталығындағы өзекті мәселенің бірі – кәріз жүйесі. Өйткені басым 
бөлігінің тозығы жеткен. Осыған орай биыл Қызылорда қаласында кәріз желілеріне 
қайта жаңғырту жұмыстары жүргізілуде. Бүгінде жөндеу жұмыстары қарқын алған.

Үкімет отырысынан кейінгі ар
найы мәжілісте аталған мәселе бо
йынша аймақтағы жағдай қаралып, 
жауапты тұлғаларға бірқатар тапсыр
ма берілді.  

Энергетика министрлігінің 26 
маусымдағы №233 бұйрығына 
сәйкес, 1 шілдеден бастап сұйы
тылған газ бағасы өсті. Нақтырақ 
айтқанда, өңірімізде шекті бөлшек 
сауда бағасы 1 литр үшін – 70 

теңге, ал облыс орталығынан 
200 шақырымнан астам қашықта 
орналасқан шалғай аудандарда – 75 
теңге. Тұтынушыларға арналған баға 
9%  өссе, газ желісі ұйымдары үшін 
газ өңдеу зауытынан сатып алынатын 
баға 12% қымбаттады. Қазір облыс 
аумағындағы 210 автогаз құю бекеті 
арқылы 25 оператор жұмыс жасайды. 
Шілде айына аймаққа 6 756 тонна газ 
бөлінді.

Жиында сұйытылған газ дың басқа 
облыстарға кет пеуін қадағалау, газ 
құю стан ция ларының тиісті заңнама 
талаптарын сақтауына мониторинг 
жүргізу қажеттігі ескертілді.

Мұнан бөлек, елді мекендерді 
газдандыру жайы қаралды. Өткен 
жылдың қорытындысына қарасақ,  
тұрғындарды табиғи газбен қамту 
үлесі 75 пайыз болды, 12 елді мекен 
табиғи газға қосылды. Осылайша 
газдандырылған ауылдар саны 35ке 
жетті.  Биыл республикалық бюджет
тен 20 жобаға 5,9 млрд теңге берілді. 
Бұдан бөлек, «СамұрықҚазына» 
акционерлік қоғамы 16 газдандыру 
жобасын қаржыландыруға 24 млрд 

теңге бөлді.  Жыл соңына дейін 11 
ауылдық елді мекен табиғи газға 
қосылып, «көгілдір отынмен» қамту 
деңгейін 78 пайызға, газдандырылған 
елді мекен санын 46ға жеткізу жос
парлануда.

Облыстық энергетика және тұр
ғын үйкоммуналдық шаруа шылық 
басқармасына газдандыру жоба
ларын бақылауға алып, жұмыстың 
мерзімінде және сапалы жүргізілуін 
қамтамасыз ету тапсырылды.

Облыс әкімінің 
баспасөз қызметі

«КӨГІЛДІР ОТЫН» ЖЕТКІЗІЛГЕН АУЫЛ САНЫ АРТАДЫ
ҮКІМЕТ ОТЫРЫСЫ

ҚР Премьер-министрі Олжас Бектеновтің төрағалығымен өткен Үкімет 
отырысында газ саласын дамыту мәселелері талқыланды.  Энергетика 

министрі Алмасадам Сәтқалиев қазіргі жағдай мен биылға арналған болжам-
ды жоспар туралы баяндады.

ҚОҒАМДЫҚ-САЯСИ АХУАЛ 
ТҰРАҚТЫ

Ішкі саяси тұрақтылықты қамтамасыз ету, этносаралық 
қатынас, ақпараттық саясат, жастар саясаты мәселелері, 

сондай-ақ азаматтық қоғам институттарын дамыту, 
мемлекеттік тіл саясатын жүзеге асыруда қоғамдық даму 

басқармасына қарасты 5 мекеме және  1 квазимемлекеттік 
сектор жұмыс жасап келеді.

Орта немесе арнаулы орта 
білімі бар, әскери қызмет 
өткермеген,  бірақ жиырма бір 
жастан аспаған азаматтар жоғары 
білім беру бағдарламалары бо
йынша Ұлттық қауіпсіздік 
органдарының әскери, арнаулы 
оқу орындарына қабылданады. 
Сондайақ әскери немесе ар
наулы мемлекеттік органдар
да қызмет өткерген азамат
тар, мерзімді әскери қызмет 
өткеретін әскери қызметшілер 
жиырма төрт жасқа толғанға 
дейін, келісімшарт бойын
ша не арнаулы мемлекеттік 
органдарда қызмет өткеретін 
қызметкерлер жиырма бес жасқа 
толғанға дейін оқуға түсе алады. 

− Үміткерлер әскеридәрі
гер лік комиссияда психо фи   
зиология лық және меди ци  налық 
куәландырудан, сон  дайақ қыз
метке жарам ды  лығын анықтау 
үшін поли гра фологиялық зерт
теуден өтеді. Биылғы және өт
кен жылдардағы жалпы білім 
беретін мектеп түлектері Ше
кара академиясына ҰБТ нәти
желерімен келеді. Академияда 
бірқатар мамандық түрлері бар. 
Басты шарттардың бірі– тест 
нәтижесі  50 балдан жоғары 
болуы. Пәндерге  арнайы та
лап жоқ, тек медицина жағын 

таңдайтын болса, биология мен 
химия, техникалық мамандыққа 
физикаматематика міндетті. 
Қалған мамандықтарға басқа 
пәндер жарай береді. Барлығы 
үміткердің өз таң дауына бай
ланысты, − дейді ҚР ҰҚК 
Шекара қызметі облыс бой
ынша департаменті тәрбиелік
идеологиялық және кадрлық 
жұмыстары бөлімшесінің бас
тығы Данияр  Жұпарбеков.

Айта кету керек, оқуға түскен 
түлек тамақпен, оқуды бітірген 
соң жұмыспен қамтылады. Ака
демия түлегі офицерлік лауазым 
алғаннан бастап келісімшарт 
бойынша 10 жыл осы сала
да қызмет атқаруы тиіс. Егер 
өте меген жағдайда оқыған 4 
жы лының өтемін мемлекетке 
қайтарады.  

Шекараны қорғау – аса жа
уапты қызмет, артылатын жа
уапкершілік те жоғары. Десе де 
білімді, ерікжігері мықты кез 
кел ген жас шекарашы бола ала
ды. 

− Шекара қызметі – жастар 
үшін үлкен мүмкіндік, абырой,  
маңызды жауапкершілік. Қазіргі 
уақытта жұмысқа қабылдау 
жүріп жатыр. 25 жасқа дейінгі, 
арнаулы және жоғары оқу ор
нын бітірген,  әскери билеті 

бар жастар өтініш бере алады. 
Бізге әскери кафедраны бі
тірген офицерлер керек.  Бас
тысы – денсаулығы жарамды 
бо лып, барлық нормативтен 
өт се болғаны, − дейді Данияр 
Оразәліұлы.

Елімізде әскери қызмет
шілерге барлық жағдай жа
салған. Олар басқа мамандық 
иелеріне  қарағанда бірқатар 
артықшылыққа ие.  

Шекара қызметі − әскери 
қызметшінің өзін де, оның от
басы мүшелерін де әлеуметтік 
қорғауды қамтамасыз ететін, 
кәсіби өсуге мүмкіндік беретін 
мемлекеттік қызметтің ерекше 
түрі.  Мемлекет есебінен ме  ди
циналық жәрдем көрсетіледі, 
тұр ғын үй беріледі. Лауа зым
дық, әскери атағы бойынша 
жа лақыға және қызмет өт
ке рудің ерекше жағдайлары 
үшін үстемеақыларға, наряд та 
қызмет өткеру кезінде ақ ша
лай өтемақы, 47 жастан бас
тап лайықты зейнетақы сияқ   ты 
артықшылықтарға ие, − дейді 
«Застава тарлан да ры» рес пуб 
ли калық қоғам дық бір лес тігі 
облыстық филиа лының төр
ағасы Асан Худаяров.

БАҚ өкілдерімен болған жи
ында бөлім басшысы мен бір
лестік төрағасы қызыл ор далық 
жастарды мүмкіндікті жіберіп 
алмауға шақырды.

Мейрамгүл 
ДАУЫЛБАЙҚЫЗЫ,

«Сыр бойы»

ШЕКАРА ҚОРҒАУ – 
АСА ЖАУАПТЫ ҚЫЗМЕТ

2020 жылы наурызда Президент Жарлығымен ҚР Ұлттық 
қауіпсіздік комитетінің жүйесі толық интеграцияланып, Шекара 

қызметінің қазіргі заманғы құрылымы құрылды.
Осыған сәйкес елімізде офицерлер Алматы қаласындағы ҰҚК 

Шекара академиясында даярлануда. Бүгінде академияға 
жастарды қабылдау науқаны басталды.

Ол 1935 жылы Арал қаласында дүниеге кел-
ген. Әкесі Қ.Көшкінбаев аудандық дайындау 
мекемесінің бастығы болып қызмет етіп жүрген 
кезінде, 1937 жылы жазықсыз жала жабылып, қуғын-
сүргін құрбаны болды. Асыл азамат кейін ақталып, 
әділдік салтанат құрды. «Халық жауының» отбасы-
на амалсыздан қаланы тастап, Бөген ауылындағы 
туыс қандарын паналауға тура келді. Соғыс жылда-
ры Нағима мек теп ке барып, осындағы Бөген орта 
мектебінің орыс сыныбын алтын медальмен бітірді. 
Сапалы білім алуына шалғайдағы ауылға жер ау-
дарылған оқымыс тылардың, инте ллигенция өкіл де-
рінің көп ықпалы болғанын айтып отырады екен. Та-
лапты де алғыр жас Саратов мемлекеттік тех ни калық 
университетінің гео   логия факультетін үздік тә мам-
дап, Қазақстанға оралды. Еңбек жолын 1958 жылы 
Ақтөбе геологиялық барлау экспедициясында учаске 
геологі қызметінде бастайды. 

– 1961 жылы Алматыға келіп, Қ.Сәтбаев 
басқаратын Гео логиялық ғылымдар институты-
на жұмысқа орналастым. Менің құр дастарым 
ғылымға Қаныш Иман тай ұлының өмі рінің соңғы 
жылдары келді. Біз – оны көру және ақыл-кеңесін 
тыңдау бақытына ие болған соңғы буынбыз. 
Адамды бағалай және құрметтей білетін Қаныш 
Имантайұлы жас мамандармен кездесуде ғылым 
табалдырығын аттаған әрқай сымыздың қолы мыздан 
алып, мейірімді жүзбен «Өмірдің қиын, алайда 
бақытты жолын таңдапсыңдар. Табыс тілей мін» 
деді. Сол кездесуде қан дай мұқтаждықтар барын да 
сұрап, соған орай көмек беруді ұйымдастырған еді. 

Қазақтың «Ұлық болсаң, кішік бол» деген сөзі нақ 
Қаныш ағаға арналып айтыл ғандай. Атақ-дәрежесі 
жоғары болғанымен, жастарды әке-кө келеп жүретін, 
әрдайым «айна  лайын» деп сөйлейтін, мейір   бан, 
кішіпейіл, өте қара пайым адам болатын. 

Институтта жасы үлкен апай бар еді. Қаныш аға 
«Алдымен осы кісінің жанында отырасың. Бұл – ми-
кроскоптан да көреген, білгір адам» деп қамқорлық 
танытты. Бір жылдан кейін карта сызумен айналы-
сатын тәжірибелі маманның жанына көмекші етіп 
бөлді. Сосын «Үш жыл уақыт беремін, содан кейін 
не істегеніңді айтып бересің» деп жауапкершілік 
салмағын сездірген еді. Өкі ніш ке қарай, ол күнге 
жете алмадық. 1964 жылы аға дүниеден өтті, – деп 
еске алатын Нағима апай. 

Ғалым заңғар тұлғаның адамгершілігі мен болмы-
сынан сыр шертеді. «8 наурыз мерекесі жақындаған 
кез еді, институттағы үлкен апайлар «мейрам 
жақындап келеді, енді Қанекең Мәскеуге барып 
қайтады» десті. Сөйтсем, шы нымен аға Мәскеу 
арқылы ше шілетін шаруаларын осы уа қытқа орайлас-
тырып, мереке қарсаңында астанаға барып қайтады 
екен. Ондағысы – инс ти туттағы әйелдер қауы мына 
сыйлыққа кәмпит, тәт тілер әкелу. Өйткені, ол кезде 
Алматының өзінде тәтті деген жоқ болатын. Осылай 
нәзік жандарға үлкен құрмет көрсететін» дейтін ол. 

Нағима Құдайбергенқызы 1970 жылы Солтүстік 
Қазақстандағы алтын кенішінің қалыптасу ерек-
шеліктеріне ар налған канди даттық диссертациясын 
сәтті қорғады. Солтүстік, Орта лық және Оңтүстік 
Қазақ стандағы алтын кеніштерін дала жұмыстары 

барысында зерт теудің нақты нәтижелерін жинақтау, 
теориялық қоры тын дылау арқылы салада үлкен 
жетістікке қол жеткізді. Бұл докторлық еңбегі де 
өнеркәсіп саласының өркендеуіне ықпал етті. Атаме-
кеннен алтын іздеген ғалым апамыз осы салада онда-
ған кәсіпорында жемісті жұмыс істегенін мақтаныш 
ететін еді. 

Білікті маман институттың геологиялық ғылыми-
зерт теу му  зейін отыз жылдан ас там бас қар ды. Осы 
уақыт та бағалы тас тар қорын то  лық тыру мен жетіл-
діруде, ғы  лыми еңбектер дайын  дауда қыруар жұмыс 
ат қа рылды. Ғалымның жетек ші лі гімен музей қорын 
зерттеу нәти жесінде ғылыми жобалар ат қарылып, 
«Қазақстан минералдары» моно графиялық еңбегі 
жарық көрді. Әсіресе, Нағима апа ның түрлі-түсті 
безендірілген, екі тілдегі «Қазақ станның әсем тас-
тары» кітабы ғалымдардан жоғар ы бағасын алды. 
Бағалы тастар мен алтын кеніштерінің білгір ма-
маны, институттың осы бағыттағы негізгі ғылыми 
тақырыптарын зерттеген ол геология саласына 
өлшеусіз үлес қосты. 

Нағима Құдайбергенова 250-ден астам ғылыми 
еңбектің авторы, олардың теориялық маңызы болу-
мен қатар, елі міздің алтын кеніштерінде жүзеге асы-
рылған жобалар да жеткілікті. Еңбектері ха лы қ   аралық 
және аймақтық кеңес терде әріптестері нің на зарын ау-
дарып, ізденімпаздығы мен білімділі гін көрсетті.

Ол тоқсаныншы жылдардан бастап кә сіби 
қызметін еліміздің жо ғары оқу орын да рындағы 
оқыту   шылықпен ұштас тыр ды. Әл Фараби атындағы 
Қазақ ұлт тық уни вер ситетінде, Қ.Сәт баев атындағы 
Қазақ поли техни калық универ  ситетінде, Қазақ-
Британ уни вер ситетінде сту дент терге дәріс оқып, 
геология саласындағы бай тәжірибесін бөлісті. 
Ғылыми-тео риялық дайын  дығының мол дығы, та-
биғи педагогикалық қабі ле тімен ерекшеленген 
ұстазға 1994 жылы профессор атағы берілді. 

Белгілі ғалым еліміздің қоғамдық-саяси өміріне 
де белсене араласты. Бүкілодақтық кәсіподақтар 
кеңесіне, Қ.Сәтбаев институтының ғы лыми кеңесіне 
мүше болып сайланды. Апайдың шәкірттері бүгінде 
геология саласында жемісті еңбек етуде.

Ғалым өзінің геолог жолдасымен екі перзент 
тәрбиелеп өсіріп, немере-шөберелерінің қызығына 
бөленді. Мағыналы да тағылымды ғұмыр кешіп, 85 
жасында дүниеден өтті.

Ұлы ұстазы Қаныш Сәтбаев айтқандай, қиын 
мамандықты мең гергенімен, олар бақытты жол-
ды таңдады. Бүкіл ғұмырын ғылымға, елінің өсіп-
өркендеуіне арнаған, атамекеннен алтын ізде ген 
геолог-ғалым Нағима Құдайбергенованың өнегесі 
жас ұрпаққа үлгі боларлықтай.

Жұматәли ӘБДІРАМАН,
жазушы-журналист

СӘТБАЕВТЫҢСӘТБАЕВТЫҢ
ШӘКІРТІШӘКІРТІ

Ұлттық Ғылым академиясының негізін қалаушы, ел 
мақтанышы Қаныш Сәтбаевтың туғанына биыл 125 жыл толды. 

Академик отандық ғылымды дамытуға зор еңбек сіңірумен 
бірге геолог ғалымдарды тәрбиелеп шығарды. Солардың бірі 

– қазақ қыздарының арасынан шыққан алғашқы геолог, геоло-
гия-минерология ғылымдарының докторы, профессор Нағима 

Құдайбергенова болатын.

Облыста археологиялық қазба 
жұмыстарын жүргізген кезде табылған 
бұйымдардың басым бөлігі облыстық 
музейлерде қалуға тиіс. Себебі Сыр 
елінің тарихы ең алдымен осында 
тұратын халыққа керек. 

2004-2006 жылдарға арналған 
«Мәдени мұра» мемлекеттік бағдар-
ла масының тарихи-мәдени ескерт кіш-
терді зерттеуге, қамқорлық жасауға, 
күтіп сақтауға, қалпына келтіруге қос-
қан зор үлесі болды. Тамыры тереңде 
жатқан қазақ тарихының көмбесін енді 
тауып жатқандаймыз. Ежелгі өркениет 
жұрты ғалымдарға сенсациялық 
жаңалықтар әкелуде. 

Қызылорда облысындағы архео-
логиялық ескерткішке жататын, біздің 
дәуірімізге дейінгі ІV-V ғасырларда 
гүлденген «Шірік Рабат» қаласына 
археологиялық зерттеу жұмыстары 
жүргізілді. Бірлескен экспеди-
ция құрамында Орталық Қазақстан 
археологиялық экспедициясы бас-
шысы, тарих ғылымының кандидаты 
Ж.Құрманқұлов, Ә.Марғұлан атындағы 
археология институтының, Қорқыт ата 
атындағы Қызылорда университетінің 
студенттері болды. 

Қармақшы, Жалағаш, Сырдария 
аудандарында орналасқан «Жетіасар» 
– б.з.б III-I ғасырлардағы қаңлы 
тайпаларының орналасқан аймағы 
(Қытай деректерінде Кангюй деп 
кездеседі). Бұл көне қалалар орны, 
олар толық сақталмай тек топырақ 
үйінділері түрінде жатқандықтан 
асарлар деп атаған. Ескерткіштердің 
өзіндік ортақ ұқсастықтарына қарай 
зерттеушілер бір мәдениетке топ-
тастырып, олардың негізгі бөлігі 
шоғырланған «Жетіасар» шатқалының 
атымен атаған. Бұл аймақтан «Бидайық 
асар», «Сорлы асар», «Домалақ асар», 
«Үңгірлі асар», «Томпақ асар», «Қара 
асар», «Жалпақ асар», «Тікасар», «Тас 
асар», «Қосасар», сияқты барлығы 50-
ге жуық қала мен жүздеген обасы бар 
қорым және суландыру жүйелерінің 
орны анықталған. 

1946 жылы Хорезм археологиялық-
этнографиялық экспедициясы Сыр-
дария ның ежелгі солтүстік арнала-
ры Қуаңдария мен Ескідариялыққа 
қарай жүріп, «Жетіасар» кешенінің 
қала ларын ашты. 1948-1951 жылда-
ры «Жетіасар №3» («Алтын асар»), 
«Жетіасар №9» қалаларында және 
бірнеше жеке обаларда қазба жұмыс-
тарын жүргізді. 1958, 1962-1963 және 
1966 жылдары басқа да «Жетіасар» 
ескерткіштерінде қазба жұмыс-

тары жалғасын тапты. Аталған 
зерттеу жұмыстары нәтижесінде 
алғаш болып «Жетіасар» қалаларын 
құрылыстарының ерекшелігіне байла-
нысты үш топқа бөледі: ғимараттары 
бар бекіністі үй-жай (усадьба); 
екіншісі – мықты қорғаныс жүйесі 
бар (мұнаралары, бекіністі қақпасы), 
бірақ ішінде ешқандай құрылыс орны 
жоқ ірі қамалдар; үшіншісі – мықты 
қорғаныс жүйесі бар, сонымен қатар 
ішінде көптеген әртүрлі тұрғын үй 
құрылысы бар қамалдар. Бұл қалалар 
халқы Сырдарияның орта ағысы бо-
йымен Ташкент төңірегіне таралған 
көршілес «Отырар-Қаратау» және 
«Қауыншы» мәдениеттерін жасаған 
тайпаларымен бірге тарихи Кан-
гюй (Қаңлы) мемлекетінің құрамына 
кірген. Ғалымдар бұл мәдениеттерді 
өзара сабақтастықты көрсететін негізгі 
белгілермен қатар, бір мезгілде өмір 
сүрген деп болжайды. Әр топтың 
аумағында өз суландыру жүйелері 
болған. Ауданы 0,5-10 гектар, биіктігі 
8-20 метр дөңгелек немесе сопақша 
пішіндес екі қабатты құрылыстар 
қаланың орталығы қызметін атқарған. 
Мұның үш, кейде төрт жағын айнала 
төменгі қабаттың үйлері орналасқан. 
Барлығында берік қорғаныс дуалдары 
болған. Кейбірінде биік мұнаралар, 
қабырға үстімен айнала өтетін дәліздер 
де бар. Құрылысқа пахса блокта-
ры мен шикі кірпіш қолданылған. 
«Жетіасар» шатқалында кең көлемді 
«Алтын асар», «Томпақ асар», 
«Бидайық асар», «Кіші және «Үлкен 
Қосасар» мен 700-ге тарта обаға 
кешенді қазба жасалды. Нәтижесінде 
бұл мәдениетті өзара сабақтастықты 
көрсететін негізгі белгілермен қатар, 
түрлі тарихи жағдайларға байла-

нысты туындаған ерекшеліктеріне 
қарай үш кезеңге бөлді: «Жетіасар-I» 
кезеңінде негізгі қалалар қалыптасып, 
мәдениет гүлденген. Экономикалық 
мәдени қарым-қатынастардың негізгі 
желісі этникалық тұрғыдан едәуір 
жақындығы бар «Отырар-Қаратау» 
мәдениетінің тайпаларымен екі ара-
да өрбіген. «Жетіасар-II» (б.з. IV-
VI ғғ.) кезеңіне қарай жергілікті 
тайпаларға ғұн мәдениетінің әсері 
ықпал еткен. Осы кезеңдегі «Жетіасар» 
мәдениетінің тайпалары тарихтағы 
«ақ ғұндар» (эфталиттер) бірлестігінің 
құрылуына ұйытқы болған. «Жетіасар-
III» кезеңіндегі (б.з. VII-IX ғғ. басы) 
тайпалар өмірінде ірі қоныс аударулар 

орын алған. Үшінші кезеңінің аяғында 
«Жетіасар» шатқалы шөлге айналып, 
«Жетіасар» мәдениеті өмір сүруін 
тоқтатады. Оның әсері Сырдарияның 
Аралға құйылысына, одан әрі 
Әмудария сағасына өтіп, осы өлкелерде 
«Кердері» мәдениетін қалыптастыруға 
қатысады.

2004 жылдан жұмыс жасап келе 
жатқан «Шірік Рабат» экспедиция-
сына биыл 20 жыл толып отыр. Осы 
уақыт ішінде жылда маусымдық қазба 
жұмыстары мемлекеттің қолдауымен 
жалғасын тауып, жүргізіліп келеді. 

Қармақшы аудандық тарихи-
өлке тану музейінің қызметкерлері 
ау дан аумағында орналасқан, Сақ 
кезеңінде өркениет ошағының бірі 
болған «Шірік Рабат», «Бәбіш мола», 

«Сортөбе», «Қорайлы асар» қала-
шық тарындағы қазба жұмыс тарына 
Ә.Марғұлан атындағы архео логия 
инс  ти тутының өкілі, аға ғы лыми қыз-
меткері Ж.Өтебаев, Қорқыт ата уни-
вер ситеті «Археология және этногра-
фия» ғылыми-зерттеу орта лығының 
жетекшісі, тарих ғылымының кан-
дидаты Ә.Тәжекеев, Мәскеудегі 
Мем лекеттік Шығыс музейінің ғы-
лыми қызметкері С.Болелов, ҚР Ұлт-
тық музейінің ғылыми қызметкері 
Р.Дарменовпен бірге қазба жұмыс-
тарына қаты сып, тәжірибе алмасып 
келеді. Табыл ған құнды жәдігерлер му-
зей қорын толықтырды. 

Тарихи орындардан қазба жұмыс-
тары барысында табылған керамикалық 
бұйымдар – көне тарихымыздың айқын 
дәлелі мен куәсі. 

Атап айтар болсақ, «Бәбіш мола-7» 
елді мекені орнынан табылған құмның 
(керамикалық құмыра) ерекшелігі 
сыртындағы ангобты бояудың ағын-
дысы, бұл жоса тасынан алынған бояу-
ды қолданғанын көрсетеді. Қармақшы 
ауданының орталығы Жосалы кентінің 
атауы осы табиғи жоса төбесіне бай-
ланысты аталғаны тарихтан белгілі. 
Бұл дегеніміз – жоса төбесінің ерте 
замандарда шикізат ретінде маңызды 
болғанын көрсетеді, яғни Жосалы 
атауының ертеден келе жатқанының 
дәлелі бола алатын құнды жәдігер. 

«Сортөбе» қалашығынан табыл-
ған керамикалық дастарқан орта ға-
сырлардағы қауымның тұрмыс-тірші-
лігіндегі мәдениеттің ерекшелігін 
көр сетеді. Нақтылап айтар болсақ, 
диаметрі 80 см болатын керамикалық 
дастарқан сол уақыттағы зиялы қауым-
ның тұрмысында қолданыста болған 
деп ғалымдар тұжырымдайды. 

Керамикалық көнек – пішініне 
қарай ерекше құнды жәдігердің бірі. 
Бір жағы дөңгеленіп келсе, ал екінші 
жағы тегіс болып жасалған. Себебі 
ер те замандардағы көліктің түрі ат 
немесе басқа да түлік болғандықтан, 
қан жығасына байлап жүруге ыңғайлы 
еткен. 

«Сортөбе» қалашығынан табылған 
пішіні конус тәрізді керамикалық 
ыдыс ты сыртқы бетінің толықтай 
өрнек телгені, сондай-ақ өрнегінің 
қол дан жасалғаны ерекшелендіреді. 
Сыртындағы өрнегін симметриясын 
сақтай отырып жасаған, бұл сол уақыт-
тағы адамдардың ой-өрісінің жоғары 
болғанын және қолөнер кәсібінің 
жақсы дамығанын көрсетеді. 

Қазір музей қорындағы құнды 
керамикалық жәдігерлер, ғылыми тұр-
ғыда зерттеліп, музейге келушілерге 
көне тарихымызды насихаттауға мүм-
кіндік беріп тұр. Әсіресе, бұл жәді-
герлердің хронологиялық шеңбері, 
жасалу технологиясы мен сақталуы му-
зейге келушілердің назарын аударып, 
қызығушылығын арттыруда. 

 Сырдарияның төменгі ағысының 
археологиялық тарихнамасында Қазақ-
стан ғалымдарының және бұрын ғы 
ізденістердің қорытындысы, «Қазақ-
стан археологиялық картасы» еңбегі өте 
маңызды. Өйткені жинақта археологтар 
мен өнер тарихын зерттеушілер үшін 
тұңғыш рет реттелген Қазақстандағы 
археология, сәулет ескерткіштеріне 
сипат тамалық анықтама берілді. Ең-
бектегі Сырдарияның төменгі ағы-
сындағы орта ғасырдағы көне қала-
ларының орналасуы, деректері мен 
зерттелу тарихнамасы мәліметтері 
қазіргі кезде де құнды.

Е.ТОҚТАРОВ,
 Қармақшы аудандық 

тарихи-өлкетану 
музейінің ғылыми қызметкері

– Қураған тал-дарақты күтіп-
баптау тәртібі қаншалықты қатаң 
сақталып жүр? Ондай ағаштардың 
санына талдау жүргізіле ме?

– Негізінен кез келген қала болсын, 
аймақ болсын, бұрыннан бар және соңғы 
жылдары егілген түрлі жасыл екпелер 
туралы нақты талдау жүргізу үшін олар-
ды есепке алудың бірыңғай жүйесін 
енгізу қызметтерінің базасы болуы ке-
рек. Оған өсіп тұрған жасыл желекті 
ағаш, бұта түрлеріне дейін есептеу, жай-
күйін бағалау, күту бойынша ұсыныстар, 
дендрологиялық жоспар әзірлеу негізінде 
жаңа екпелер, аумақтық және жасыл же-
лек түрлері бойынша ақпарат енгізіледі.

Енгізілген мәліметтер негізінде 
нақты жағдай бағаланып, апатты 
күйдегі ағаштар анықталады. Оларды 
одан әрі күтуге болатын-болмайтыны 
нақтыланып, орнына жаңадан көшет 
отырғызу сынды жұмыс атқарылуы тиіс. 
Алматы қаласы жағдайында осы жұ-
мыстар толығымен жүйеге келтірілген. 
Бар лық аудандағы ағаштардың саны мен 
жағдайы бойынша орталықтандырылған 
ақпарат беретін арнайы мекеме жұмыс 
істейді. 

– Зиянкестердің ішіндегі өте зиян-
дысы қайсы? 

– Зиянкестер жасыл желектің басты 
жауы екені сөзсіз. Мәселен, соңғы жылда-
ры Қазақстанда орман және қалалық жа-
сыл желектерде жәндіктердің инвазивті 
түрлерінің жаппай көбеюі байқалады. 
Олардың биологиялық-экологиялық 
ерек шеліктері жеткілікті зерттелмеген. 
Бұл тауар айналымының артуына, шека-
радан өтетін адамдар, жүктер мен көлік 
құралдарының көбеюіне байланысты. 
Инвазивті түрлер көбіне ірі көлік торап-
тары мен ірі қалалар арқылы енеді. Олар 
зиянкестер резервациясының бір түріне 
айналады.

Бұрын кездеспеген қауіпті инвазивті 
зиянкестер қара ағаштың зигзаг жасап 
егеуіші, еменнің үңгі егеуіші, мәрмар 
қоңызы, испан ұлуы, қара ағаштың 
үңгі егеуіші, 2022-2023 жылдары Іле 
және Жетісу Алатауындағы жабайы 
жемісті таулы ормандарында жапырақ 
жегіш қауіпті карантинді зиянкес – 
жұпсыз жібек көбелегі, аса қауіпті 
зиянкестер – жұлдызшалы тоқығыш 
егеуіш, қызылбасты жұлдызшалы то-
қығыш егеуіштер  пайда бола баста-
ды. Сондықтан зиянкестермен кү-
ресте барлық қалада тұрақты түрде 
ерте көктемнен күзге дейін орман-
патологиялық мониторинг жасалып, 
күресу шараларын ұйымдастыру керек.

– Қызылордада көшет көп 
егілгенімен бой тіктеуі қиын. Оны 
өзіңіз де жақсы білесіз. Біздің өңірге тән 
ағаш түрлері және оларды зиянкес-
терден қорғау тәсілдерін бөліссеңіз...

– Табиғи ормандарға қарағанда жа-
сыл желекті қорғау маңызды. Себебі 
екпелердің шығымы мен жерсінуі әлсіз 
келеді. Сондықтан қаланың жергілікті 
климатына сәйкес шығымы жоғары 
және ұзақмерзімді үйеңкі (аcer), жиде 
(elaeagnus), акация (асасіа), айлант 
(ailanthus altissima) сынды ағаштарды 
егуді ұсынамыз. 

Қызылорда қаласы аумағында 
бұрын нан бар және соңғы жылдары егіл-
ген терек, Сыр талы, қарағаштардың 
өздігінен қурап қалуы сияқты жағдайлар 
кездеседі. Көгалдандыру бағытындағы 
мәсе лелер бойынша жасыл екпелердің 
(қылқан жапырақты, жапырақты ағаш-
тар, бұталар) орман-патологиялық 
жай-күйіне тұрақты түрде мониторинг 
жасалып тұрады. Осы орайда дің жара-
ларын, қуыстарды, жарықтарды сауық-
тыру бойынша арнайы ынталандырушы 
құрамдарды қолдану арқылы емдеуге 
кеңес береміз. Сонымен қатар көктем-
жаз кезеңінде жасыл екпелердің зиян-
ды организмдерінің түрін, құрамын 
анықтап, заманауи биологиялық пре-
параттар мен өсімдіктердің өсуін ынта-
ландырушы құраммен бүрку жұмысын 
атқарған жөн.

– 2025 жылға дейін Аралдың ұл-
танына 1,1 млн гектар сексеуіл егу 
жоспарланған. Сексеуілдің шөлге 
төзім ді екені онсыз да белгілі. Ал 
зиян кес жәндіктерге қаншалықты 
төзімді?

– Сексеуіл Қазақстанның жалпы ор-
ман қорының 52 пайызын алып жатыр. 
Ол – шөл аймақта орман құратын жалғыз 
ағаш тектес өсімдік. Бүгінде елімізде 
шөлге айналу процесімен күресуге 
арнал ған халықаралық бағдарлама 
мін дет терін орындау мақсатында әр 
жыл сайын сексеуіл ағашын қолдан 
өсіру ауқымы артып келеді. Дегенмен, 
тұқымды егу бір бөлек, оны мұқият күтіп-
баптап, өсіру үлкен жауапкершілікті 
талап етеді. Егілген тұқымдық матери-
алдар толыққанды өніп шыққанымен, 
әртүрлі аурулар мен зиянкестердің және 
арамшөптердің әсерінен өскіндердің 
сақталу әсері төмендеп кетті. Әртүрлі 
орман шаруашылықтарынан (орман 
питом  ник тері) әкелінетін тұқымдар 
зерт  ханалық және танаптық жағдайда 
егіл генде көпшілігі мүлдем өнбейді. Ал 
өн ген тұқымдардың көбі ауру инфекция-
ларын жұқтырғаны, яғни тұқымдардың 
патогендік кешені құрамында саңырау-
құлақ, бактерия, вирустардың бары 
анықталды. 

Жалпы, тұқымды себу алдындағы 
өңдеу жұмыстарын сапасыз жүргізу не-
месе мүлдем жүргізбеу, дәрілеушілерді 
пайдаланған жағдайда дұрыс таңдамау 

тұқымдық инфекцияның өну кезінде 
жаппай көбеюіне әкеліп, өсімдікке үлкен 
қауіп туғызады. Нәтижесінде толыққан-
ды өскін шықпайды. Сондықтан тұқымға 
егер алдында микрофлорасының түр 
құрамын анықтау үшін фитосараптама 
жасалуы қажет. Тұқымдардың фитоса-
раптамасы негізінде дәрілеуші препарат-
тар таңдап, оның өніп шығу энергиясы, 
өңдеуге дейінгі және кейінгі зертханалық 
өнгіштігі тексеріледі. Дәрілеуші препа-
раттардан бөлек, әр өсімдік үшін жеке өсу 
реттегіштері таңдалады. Бұл тұқымдық 
инфекцияны тежеуден бөлек, себу са-
пасын, өскіннің, тамыр жүйесінің өсу 
қарқынын арттырады. Сау тұқымнан сау 
өскін алып, одан әрі тұрақты мониторинг 
жүргізу арқылы ғылыми сүйемелдеумен 
зиянкестерге қарсы күресті жүйелі түрде 
ұйымдастырса, нәтижеге қол жеткізуге 
болады.

– Қанша зиян болса да ондай 
жәндіктерді жаппай жойып жі-
беру табиғи тепе-теңдікті бұза ты-
ны сөзсіз. Ғылымда осы жағы қан-
шалықты ескеріледі? Зиянкестермен 
экологиялық жолмен күресу жолдары 
бар ма?

– Республикамыздың көптеген елді 
мекендерінде жасыл желекті зиянкес-
терден қорғауда химиялық өңдеудің 
кемшіліктері ескерілмей жүргізілуде. 
Өңдеу барысында алғашқы кезде 
зиян кестер жойылып, жақсы нәтиже 
көрсеткенімен, кейінірек олардың жа-
сырын зияндылығы орын ала бастай-
ды. Мәселен, қайталап өңдеуден соң аз 
уақытта кейбір зиянкестер (кене, өсімдік 
биттері, тағы басқа) қолданылған ин-
сектицидтерге бейімделіп, төзімділігі 
артады. Сондықтан жасыл желек пен 
орманды зиянды ағзалардан қорғау 
шара лары ғылымға негізделген болуы 
тиіс. Қорғау, сауықтыру қала аума-
ғының қауіпті пестицидтермен одан 
әрі ластанбауы, экологиялық ахуалды, 
орман-патологиялық жағдайды жақ-
сарту мақсатында кешенді шараларды 
(биопрепараттар, энтомофагтар және 
феромондық тұзақтар) қолдану арқылы 
негізінен биологиялық әдістермен тұрақ-
ты, оңтайлы мерзімде жүргізілуі тиіс.

Органикалық, минералды макро және 
микротыңайтқыштармен жеткіліксіз 
суару ағаштардың әлсіреуіне, өлуіне 
әкеп соғуы мүмкін. Іс жүзінде барлық 
қалаларда табиғи топырақ сақталмай, 
ылғалданумен аэрацияны қамтамасыз 
ететін кеуектілік пен оның құрамдас 
элементтері арасындағы тепе-теңдік 
бұзылып, жасанды топырақ қалыптасты. 
Топырақтың қатты ластануының бір 
себебі, өнеркәсіптік өндірістің зиянды 
қалдықтарының түсуінен. Сондықтан 
топырақ құнарлылығының төмендегенін 
ескере отырып, макро-микроэлемент-
тер, гумин қышқылдары, экстрасол, 
аквасорбенттер, тағы басқа өсімдік 
өсуін реттеушілермен жасыл желекті 
қоректендіру қажет. 

«Адамзаттың табиғатсыз күні жоқ, 
табиғаттың оны айтар тілі жоқ» деген-
дей, Жер-Анамен тілдесіп, Қазақстанның 
барлық аумағын жасыл алқапқа айнал-
дыру – біздің басты борышымыз.

– Гүлназ, қыз баланың ғылым жо-
лында жүруі оңай емес екені белгілі. 
Кімдердің қолдауын сезінесіз?

– Қоғамда адам ретінде орнымды 
тауып, маман ретінде қалыптассам, ол 
– әуелі Алланың, сосын ата-анамның, 
Қазалы қаласындағы Ғ.Мұратбаев 
атындағы №17 қазақ орта мектебінің, 
Қазалы аграрлық колледжінің, Қазақ 
ұлттық аграрлық зерттеу университетінің 
ұстаздар қауымының ерен еңбегі. Мен 
өзімді мықты ұстаздардың алдын көрген 
бақытты шәкірт деп есептеймін.

Ғылым жолы қиын да қызықты, 
шыдамдылық пен шапшаңдықты талап 
етеді. Осы жолға келген алғашқы күнім-
нен бастап тәрбиелеген энто мо логияның 
атасы, биология ғылым дарының кан-
дидаты, доцент, марқұм Нұрсағым 
Жамаубайұлы мен он жыл дан астам 
уақыттан бері жол көрсетіп келе жатқан 
ұстазым, биология ғылымдарының кан-
дидаты Нұржан Серікханұлына ерекше 
алғыс айтамын. Нәтижелі жұмысымның 
артында отбасымның тыныштығын 
қамтамасыз етіп, күні-түні жұмыс 
істеуіме қолдау білдіріп жүрген жарым 
Қанат тұрғанын атап өткім келеді. 

– Сұхбат үшін алғыс білдіремін. 

Сұхбаттасқан 
Назерке САНИЯЗОВА, 

ЕСКІ ҚАЛАШЫҚТАҒЫ
ҚАЗБА ЖҰМЫСТАРЫ

Сыр өңірінде қорғау тізбесіне енгенмен толық зерттелмеген, төбе болып 
үйілген асарлар, қорғандар көптеп жолығады.

ХХ ғасырдың 1940 жылдарында С.Толстов, Л.Левина бастаған Хорезм 
археологиялық экспедициясының мәліметі бойынша қалалардың орындары 
белгілі. Қуаңдария мен Жаңадария, Іңкәрдария бойында «Ордакент», «Шірік 

Рабат», «Жусанқала», «Алтынасар», «Жетіасар», «Қара асар», «Робен-

Рабат ІІ», «Баршынкент», «Жент», «Сырлытам», «Атаусыз асар», осылармен 

бірге табылған 80 қорғанның орны бар. Археологиялық қазба жүргізген 
С.Төлепов, Л.Левина сияқты ғалымдар тапқан аса құнды, алтынмен апталып, 
күмістен қапталған жәдігерлер Мәскеу қаласына, М.Маклай атындағы Ресей 

археология, этнография институтына әкетілді. «Шірік Рабат», «Жетіасар», 
«Алтынасар» сияқты ежелгі қалалардың орнынан табылған бұл 

бұйымдар күні бүгінге дейін сол Мәскеу, Санкт-Петербург 
сияқты қалалардың музейлерін безендіріп тұр.

БӘРЕКЕЛДІ! МӘСЕЛЕ

АЙДОСТЫҢ АЙДОСТЫҢ 
АРМАНЫАРМАНЫ

Париж Олимпиадасының басталуына бір аптадан 
астам уақыт қалды. Дүбірлі додада еліміздің атынан бақ 
сынайтын спортшылар арасында қызылордалық Айдос 

Сұлтанғали бар. Тәжірибелі балуан Қырғызстан астанасы 
Бішкек қаласында өткен лицензиялық турнирде 

Олимпиада жолдамасына ие болған еді. 

Білікті мамандар лицензиялық турнирге үкілеп алып 
барған үздіктер арасынан Айдостың мүмкіндігі жоғары 
екенін айтқан болатын. Талай жарыста қарсыласының 
жауырынын жерге тигізген жампоз бұл жолы да сыр 
алдыра қойған жоқ. Алдымен ол Ирак балуанын жеңіп, 
ширек финалға шықты. Жарыстың одан кейінгі саты-
сында тәжікстандық Асламжон Азизовпен кездесті. 
Қарсыласы да осал емес, бозкілемде талай белдесуді 
өткізген тәжірибелі балуан болатын. Жанкүйерлер қос 
мықтының арасындағы тартысты бәсекені тамашалады. 
Десе де Айдостың шеберлігі жоғары екені байқалып 
тұрды. Нәтижесінде ол қарсыласын 2:1 есебімен қапы 
қалдырып, жартылай финал жолдамасына қол жеткізді.

Шешуші кезеңде оған тайпейлік балуан жолыққан 
еді. Әбжілдігімен көзге түскен жерлесіміз белдесу ба-
рысында емін-еркін қимылдап, қарсыласының мысын 
баса түсті. Сол арқылы тайпейлік балуанды айқын 
басымдықпен жеңді. 

Айдос Сұлтанғали 1996 жылы 7 ақпанда Қызылорда 
қаласында дүниеге келген. Оған Виктор Юн және 
Ғабиден Райымбек сынды бапкерлер тәлім береді. Жас-
тар және жасөспірімдер арасындағы түрлі бәсекелерде 
топ жарған жерлесіміз 2018 жылы Әлем чемпионатын-
да қола медаль алған еді. Сол жетістігін 2022 жылы 
тағы бір мәрте қайталады. Сондай-ақ оның еншісінде 
2021 жылғы Азия чемпионатында алған алтын медаль 
бар.

– Грек-рим күресімен екінші сыныптан бастап 
шұғылданып келемін. Осы уақыт аралығында тек чем-
пион болуды, Олимпиадада бақ сынауды мақсат еттім. 
Шыны керек, осы Олимпиаданы 15 жыл күттім. Қандай 
қиындық кездессе де, мойығаным жоқ. Өйткені, менің 
Олимпидаға қатыссам, Олимпиадада топ жарсам де-
ген тәтті арманым бір сәтке де ойымнан шыққан емес. 
Жанкүйерлер сенімін ақтауға бар күшімді саламын, – 
деді ол.

Айдостың аты күрес әлемінде ерте танылды. Ол 22 
жасында Будапештте (2018) өткен Әлем чемпионатының 
қола жүлдегері атанды. 2021 жылы Олимпиада 
қарсаңында Алматыда өткен   Азия біріншілігінде  топ 
жарды. Десе де, талантты балуан Токио Олимпиадасы-
нан сырт қалып, өзінің командаласы әрі қарсыласы Мей-
рамбек Айнағұловқа жол берді. Бірақ бұл да Айдостың 
сағын сындырмады. 2022 жылы Белградта өткен Әлем 
чемпионатында кезекті рет қола медаль иеленіп, өзінің 
әлем үздіктері қатарына енетінін дәлелдеді.

Ендігі кезекте оның алдында беделді бәсекеде 
жүлдегерлер қатарынан көріну мақсаты тұр. Әрине, 
қарсыластары да осал емес. Бұл салмақта қырғыз балуа-
ны Жоламан Шәршенбеков – өте мықты спортшы. Жо-
ламан екі дүркін Әлем чемпионы, Әлем біріншілігінің 
екі дүркін күміс жүлдегері болған. Сондай-ақ 
жапониялық Кэнитиро Фумита да – тәжірибелі балуан. 
Бұған дейін Әлем чемпионаттарында екі рет топ жарған, 
Токио Олимпиадасының күміс жүлдегері, екі дүркін 
Азия чемпионы. Өзбекстандық Исломжон Бахромов, 
әзербайжандық Мұрад Мамадов, молдовалық Виктор 
Чобану, қытайлық Цао Лиго, кубалық Кевин де Армаш, 
ирандық Мехди Мохсеннеджад, алжирлік Абделькарим 
Фергат та ешкімге есесін жібермейді.

Облыстық грек-рим, еркін және әйелдер күресі фе-
дерациясы жерлестері атынан жақында Айдосқа жеңіл 
көлік мінгізді. Оның айтулы аламанда жоғары табысқа 
жетуіне тілектестігін білдірді.

Айта кетсек, облыс атынан бокстан Қамшыбек 
Қоңқабаев (91 келіден жоғары), дзюдодан Абылайхан 
Жұбаназар (81 келі) және Нұрлыхан Шархан (100 келі) 
Парижге аттанады.

Әділжан ҮМБЕТ, 
«Сыр бойы»

Халықаралық білім бәй-
гесінде дарынымен дара шық-
қан Сыр түлегі Әмина Тынар-
бай үздік атанып, қола медальға 
қол жеткізді.

Олимпиада жүлдегерін 
«Қор  қыт ата» әуежайынан 
облыс  тық білім басқармасы 
бас шысының орынбасары Бағ-
дат Бердәулетов және лицей-
интернаттың ұстаздары мен 
сыныптас достары, ата-анасы 
күтіп алды.

– Әлемнің 81 елінен 300-
ден астам үміткер бақ сы-
насқан бәсекеде жеңімпаз 
ата ну оңай болған жоқ. Әйт-
се де осы олимпиадаға 5 
жыл дай дайындалып, өз білі-
мімді сарапқа салуға бекінген 

едім. Өзім оқитын білім оша-
ғының, білім берген, ғы-
лыми бағытта жетекшілік ет-
кен ұстаздарымның үмітін 
ақ тауға барынша тырыстым. 
Нәтижесінде, үздіктер қата-
рынан көріндім. Бұл жеңісім 
мені әлі де талай ізденістерге 
жетелейді, – дейді Әмина.

Айта кетейік, Әмина Ты-
нарбай бұған дейін жалпы 
білім беретін пәндер бойынша 
республикалық олимпиаданың 
алтын медалінің, National Brain 
Bee республикалық олим-
пиадасының қола меда лінің, 
Авиценна атындағы халық-
аралық олимпиаданың күміс 
медалінің иегері атанған.

«СБ» ақпарат

Қаладағы «Сабалақ» саяжайы мен 
Тасбөгет кентінде жұмыс істеп жатқан 
өнер орталығы 6-17 жас аралығындағы жас 
жеткіншектерді қабылдайды. 

– «Бегім-ай» өнер орталығы 2021 
жылдан «ARTSPORT» жобасы аясын-
да «Damu Bala» бағдарламасы бойынша 
жұмыс істеп келеді. Мұнда балалардың 
бос уақытын тиімді өткізуіне, пайдалы 
дүниемен айналысуына септігін тигізетін 
үйірмелер бар. Бүгінде 250-ге жуық жас 
өрен түрлі үйірмелерге қатысады. Қазір 14 
үйірме жұмыс жасайды. Онда балалардың 
қызығушылығына қарай дәрістер мен түрлі 
іс-шаралар ұйымдастырылады. Балалар 
«Домбыра», «Ән», «Би», «Күй», «Көркем 
оқу», «Шешендік өнер», «Сурет», «Ұлттық 
би», «Заманауи би», «Вокал» үйірмелеріне 
қатысып, қабілетін шыңдайды, – деді ол.

Өнер орталығының әлеуметтік желідегі 
парақшасы да күн сайын жаңарып оты-
рады. Онда түрлі бейнероликтер мен 
оқушылардың дәріс барысындағы жұмы-
сын көруге болады. Шығармашылық 
ұжымның ұйымдастыруымен байқаулар 
мен қайырымдылық іс-шаралар өтеді.

– Біздің орталықтан дәріс алып жүрген 
балалар облыстық, республикалық, тіпті 
халықаралық байқауларға қатысып, бақ 
сынайды. Тек қатысып қана қоймай, 
жүлделі орынға ие болып жүрген қаншама 
талантты шәкірттеріміз де баршылық. 
Бүгінде орталықтан түлеп ұшқан бірнеше 
шәкіртіміз  Қазанғап атындағы Қызылорда 
музыкалық колледжінде білім алуда. 
Алдағы уақытта олардың өнер әлемінен 
орын алатынына сенеміз, – деді Айжамал 
Алтынбекқызы.

Бүгінде балаларға арналған үйірме саны 
көбейіп келеді. Онда жеткіншектерге дәріс 

беріп қана қоймай, қиялын, көркемдік 
дағдысын, эстетикалық талғамын 
қалыптастырады. Музыкалық аспаптарда 
ойнау шыдамдылық пен дәлдікке шыңдаса, 
бейнелеу өнері баланың ұшқыр қиялын 
дамытады. Қолөнер үйірмесі іскерлігін, 
икемін дамытып, еңбекке баулиды. Әр 
үйірменің балалардың бос уақытын тиімді 
пайдалану үшін  атқарар қызметі зор.

– Үйірмеде «Шалқыма» хор ұжымы,  
«Жас толқын», «Жауқазын»   вокал 
тобы,  «Жас өркен»  домбыра ансамблі,  
«Самұрық», «Сәукеле» би тобы, қол-
өнершілер мен суретшілер тобы бар. 
Барлық үйірме балаларды өмірге бейімдеп, 
қоғамда өздерін дұрыс ұстауға үйретеді. 
Сондай-ақ олардың бойындағы қабілетін 
дамытуға атсалысады. Балалар орталыққа 

келген күннен бастап өздерін еркін сезініп, 
ойын ашық жеткізуге дағдыланады. 
Шығармашылық ұжым мүшелері де 
олардың қоғамға бейімделіп өсуіне барын-
ша жағдай жасап келеді, – деді орталық 
әкімшісі.

Орталықпен танысу барысында 
балалардың түрлі байқаулардан жүлделі 

орын иеленгенін және үздік шәкірттер 
қатарынан көрініп жүргенін білдік. Атап 
айтар болсақ, өнер ордасының үздік 
оқушылары Тұмарханым Икласбек, 
Талғат Бақытжан, Каусар Аманкелді, 
Гүлсезім Тыныштықбай, Сырым Жәкебай,  
Сағыныш Жұмабек,  Жансұлу Оразбек 
және т.б. бірнеше рет республикалық және 
халықаралық дәрежедегі байқауларға 
қатысып, жеңімпаз болған. Болашақта 
өнер әлеміне қанат қаққысы келетін жас 
жеткіншектердің талабы таудай. Арманы-
на қанат бітірген орталық ұжымы да үздік 
шәкірттерінің келешегінен үміт күтеді.

Қазіргі жас толқынның жаңаны 
үйренуге, өзін дамытуға деген құштарлығы 
басым. Балаға дер кезінде бағыт-бағдар 
беріп, бойындағы жігерін ұштауға күш 

салу маңызды. Оларды өмірге бейімдеп, 
терең білім алуына жағдай жасаса, қоғамда 
өз орнын табатын тұлға қалыптасады. Бұл 
тұрғыда «Бегім-ай» өнер орталығының 
берері мол және жеткен жетістіктері 
аз емес. Оқушыны қоғамдық маңызы, 
тәрбиелік мәні бар шығармашылық 
жұмысқа бет бұрғызып, тұлғалық қасиетін 

қалыптастыратын орталыққа келушілер 
қатары көп екенін де байқадық. Мек-
тептен тыс үйірмелердің жұмысын 
көрдік. Тек мектеп бағдарламасымен 
шектелмей, қосымша білім іздеген 
жас толқынның барын білдік. Өнерді 
меңгеруге ұмтылғандардың ықыласы 
қуантпай қоймады. Ұжым мүшелері де 
білімге, өнерге құштар талантты балалар-
ды қабылдауға және оларға дұрыс бағыт-
бағдар беруге дайын екенін жеткізді. 
Себебі, бұл үйірмелер – алға ұмтылған 
шәкірттердің келешек бағындырар 
белесіне апарар даңғыл жолдың бірі.

Аружан ЕРАЛЫ,
«Сыр бойы»

Талаптыға нұр жауар

Астанада Назарбаев университетінің база-
сында биология пәнінен XXXV халықаралық 
олимпиада өтті. Оған әлемнің 81 елінен 305 
оқушы қатысты. Халықаралық олимпиадаға 

Сыр өңірінен №10 дарынды балаларға 
арналған «Білім-инновация» лицей-

интернатының 11-сынып оқушысы 
Әмина Тынарбай қатысып, 

бақ сынады.
Олимпиаданың практикалық ем-

тихандары биохимия, молекулалық 
биология, биоинформатика және 

жануарлар анатомиясы мен 
физиологиясы бойынша төрт 

кезеңді қамтыды. Айта кетейік, 
тапсырмаларды Қазақстанның 

жас биолог-ғалымдары әзірлеп, 
IBO-2024 Ғылыми комитетінің 

мүшелері бекіткен.

ХАЛЫҚАРАЛЫҚ
ОЛИМПИАДАДА 
ТОП ЖАРДЫ

Бүгінде әр ата-ана баласын заманға сай жан-жақты, өнерлі етіп өсіргісі келеді. Сол 
себепті кішкене күнінен түрлі үйірмелерге қатыстырады. Оған қатысу арқылы бала өнерді 

меңгеріп қана қоймай, қоғаммен араласуға бейімделеді. Қатарластары арасында өзіне 
деген сенімі артады. Айта берсек, үйірменің балаға берері көп. Осы орайда жеткіншектер 

мен жасөспірімдерді өнер мен білімге баулып жүрген  «Бегім-ай» өнер орталығының 
жұмысымен танысу үшін орталық әкімшісі Айжамал Молдабаевамен аз-кем 

әңгімелескен едік.

Интернеттің қолдану аясы кеңейген сайын 
ақпараттық кеңістікте адамның қауіпсіздігіне байла-

нысты небір терминдер өмірге келуде. Олардың пайда 
болуына жаңа факторлардың ықпалы бар. Кейінгі 

жылдары ғаламторда балаларға жасалатын зорлық-
зомбылықтың көбейгені көңілге алаңдаушылық туды-

рады. Ғалымдар осы құбылысты 
«кибербуллинг» деп атады.

Кибербуллинг – адамды интернетте, әлеуметтік 
желі мен түрлі мессенджерлерде қорқытып, зорлық 
көрсету. Оған кез келген адам тап болуы мүмкін. Бірақ 
бұл тәсілмен шабуыл жасайтындар негізінен кәмелет 
жасына толмаған мектеп, колледж оқушыларын 
нысанаға алады. Өйткені, балалар қорыққанынан 
өзіне қысым жасалып жатқаны туралы ешкімге айт-
пайды. Тіпті ата-анасы мен жақындарына тіс жармай, 
шабуылшының айтқанынан шықпайды.

 Балаларды ғаламтор қысымынан қорғайтын 
заң 21 елде бар. Ал Қазақстанда кибербуллингтің 
құрбандары туралы ешкім статистика жүргізбейді. 
Сондықтан мамандар Ұлыбритания мен Ресей 
тәжірибесінің негізінде буллингтен қорғану тура-
лы кодекстің үлгісін әзірлеген. Онда тек виртуалды 
кеңістікте ғана емес, жалпы зорлық-зомбылық көрген 
балаларға көмектесу жолдары туралы ата-аналар мен 
ұстаздарға нұсқаулар жазылған.

Ата Заңда тұлғаның жеке басын басынуға, 
азаптауға, зорлық-зомбылық көрсетуге, адамның ар-
намысына нұқсан келтіретін қатынас көрсетуге не 
жазалауға болмайтыны, әркімнің жеке өміріне қол 
сұғылмауына, өзінің және отбасының құпиясы болуы-
на, ар-намысы мен абыройлы атының қорғалуына 
құқығы бары нақты атап жазылған.

Бұл 1966 жылғы Азаматтық және саяси құқықтар 
туралы халықаралық пактіде де көрініс тапқан. 
1989 жылғы Бала құқықтары туралы Конвенцияға 
сәйкес, қатысушы мемлекеттер баланы кемсітуге жол 
берілмейтінін нақтылаған. 

Мектептегі қудалау (буллинг) – білім беру 
процесіне қатысушылар тобының бір немесе бірнеше 
тұлғаға қатысты жүйелі түрде психологиялық немесе 
физикалық агрессив мінез-құлық көрсетуі.

Күш көрсету – адамның тәніне зиян тигізумен, 
оның дүние-мүлкіне зардап әкелумен сипаттала-
тын буллинг түрі. Мәселен, иықпен қағып өту, ұру, 

төбелесу. Әдетте буллинг бірден күш көрсетуден бас-
талмайды. Дегенмен ақыр соңында соған алып келеді.

Реляцион – бір адаммен қарым-қатынас құру 
арқылы оған зиян келтіру. Кейде әлеуметтік агрессия 
деп те аталады. Реляцион сырт көзге жақын араласа-
тын адамдар болып көрінетін ортада болуы мүмкін. 
Сондықтан ол ұзақ уақыт бойы басқа адамдарға 
байқалмай, бірнеше жылға жалғаса береді.

Айқай, дауыс көтеру және күліп, кекетіп-мұқату 
арқылы көрсетілетін буллинг түрі де бар. Намысы-
на тию, сыртынан ол туралы өсек айту, өсек тарату, 
дөрекі сөйлеумен сипатталады. 

Буллинг санатына бойкот, яғни қудалау құрбанына 
қарсы бір топтың сөйлесуден, сұрақтарына жауап бе-
руден, өзара әрекеттесуден бас тартуы, елемей қоюы, 
топтан шығарып тастауы, намысына тиетін ат беруі, 
мүлкін зақымдауы, ұрлауы, дене немесе ақыл-ой 
ерекшеліктері мен кемшіліктерін көп алдында сөз етуі 
жатады. 

Мұндайда баланың  мінез-құлқында және психо-
эмоционалды күйінде өзгеріс болады. Мектепке 
барғысы келмейді, сабақ оқуға зауқы болмайды және 
үй тапсырмасын нашар орындайды, көңіл-күйі түсіп 
жүреді, үнемі уайымдайды және өзіне сенімсіз бо-
лады. Ешкіммен әңгімелесуге зауқы соқпайды және 
оқшау жүреді, қорқып сөйлейді, тамақ ішуге тәбеті 
тартпайды, үйден қашып кетуге тырысады. Суи-
цид жасайтынын айтып қорқытады, түнде дұрыс 
ұйықтамайды және шошып оянады, өзіне не болғанын 
айтудан қорқады, жиі ақша сұрайды не ұрлық жасай-
ды, ғаламторды не гаджеттерді қолдануға үрейленеді, 
телефонына хабарлама келсе, ашуланады.

Бала тәрбиесін әлеуметтік желіге, интернетке 
табыстаудың зардабын ең алдымен ата-ана тарта-
ды. Заманауи технологияның мүмкіндігі күн са-
нап түрленіп жатқан ХХІ ғасырда осы мәселеге мән 
беретін кез келді. Бауыр етіміз жамандыққа барма-
сын, ала жіптен аттамасын десек, алдымен өзіміз үлгі 
болып, балаға барынша көп көңіл бөлуіміз қажет. Ол 
– өз қолымызда!

Лаура АХМЕТОВА,
М.Мәметова атындағы Қызылорда 

педагогикалық жоғары колледжінің 
тарих және құқық пәнінің 

оқытушысы

КИБЕРБУЛЛИНГ: 
БАЛАҒА ҚОРҒАН БОЛЫҢЫЗ!


